
TICONDZISO TEKUMAKA   

 
1. Uma umhlolwa aphendvule imibuto lengetulu kwaleyo lelindzelekile, maka 

timphendvulo letisekucaleni kuphela. (Umhlolwa akumelanga aphendvule 
indzabambhalo kanye nemibuto lemifisha encwadzini yinye.) 
 

2. ESIGABENI A, uma umhlolwa aphendvule ngato tonkhe totine tinkondlo (Tinkondlo 
letifundvwe eklasini), maka letimbili tekucala kuphela. 
 

3. ESIGABENI B na C, Uma umhlolwa aphendvule imibuto lemibili kulemifisha nobe 
imibuto lemibili yendzabambhalo, maka imphendvulo yekucala kuphela uyekele 
lelandzelako. Uma umhlolwa aphendvule yomine imibuto, maka kuphela 
imphendvulo yembuto wekucala kuleso naleso SIGABA, ngaphandle kwekutsi 
uphendvule munye umbuto lonemibuto lemifisha namunye umbuto 
wendzabambhalo.  
 

4. Uma umhlolwa anike timphendvulo letimbili lapho imphendvulo yekucala iliphutsa 
kantsi lena yesibili iliciniso, akumakwe imphendvulo yekucala yesibili 
ayingamakwa. 
 

5. Uma timphendvulo tingahambisani netinombolo temibuto, maka ulandzele 
ticondziso tekumaka. 
 

6. Uma liphutsa lesipelingi litsikameta inshokutsi, akunganikwa limaki, kantsi nangabe 
inshokutsi ingatsikameteki, akunikwe limaki. 
 

7. Umbuto wendzabambhalo: Uma indzabambhalo inemagama langaphasi 
kwalawo lamisiwe, umhlolwa akangajeziswa ngobe vele sewutijezise yena 
ngekwakhe. Uma indzabambhalo iyindze kakhulu, akahlolwe ngekwelikhono lakhe 
bese kucociswana nalabaphetse umsebenti wekumaka. Akusetjentiswe irubhriki 
yekumaka indzabambhalo lesesichibiyelweni A na B. 
 

8. Imibuto lemifisha: Uma umhlolwa angakafaki bokhulumile kantsi kufanele 
acaphune, akangajeziswa. 
 

9. Emibutweni levulekile bahlolwa abanganikwa emamaki uma baphendvule 
ngetimphendvulo letitsi: YEBO/CHA nobe NGIYAVUMA/ANGIVUMI. Onkhe 
emamaki anikwa sizatfu/kuchaza ngalokugcwele/kwesekela/kucaphuna. 
 

10. Emibutweni lefuna LICINISO/LIPHUTSA nobe LIPHUZU/UMBONO emamaki 
akangehlukaniswa emkhatsini, lokusho kutsi alikho limaki lelinikwa 
LICINISO/LIPHUTSA nobe LIPHUZU/UMBONO, onkhe emamaki anikwa 
sizatfu/kuchaza ngalokugcwele/kwesekela/kucaphuna. 

SIGABA A: TINKONDLO   

 
TINKONDLO LETIFUNDVWE EKLASINI   

 
UMBUTO 1: UMBUTO LOYINDZABAMBHALO   

 
'NGITJELE MPHUCUKO NGITJELE' – NC Mthethwa   

 
INDZABAMBHALO 
 
Sakhiwo sendzabambhalo kumele sivete singeniso, umtimba nesiphetfo. 
 
SINGENISO: 
Umhlolwa kulindzeleke kutsi achaze kutsi yini lokushiwo yinkondlo nobe umcondvo 
losebaleni wenkondlo. 
 
UMTIMBA: 
Umhlolwa kulindzeleke kutsi asekele ngemaphuzu laveta umcondvo losebaleni 
walenkondlo. 
• Sonkondlo ukhuluma ngemphucuko leyente bantfu balahla inchubo yesintfu 

yekwelapha. 
• Sonkondlo ubuta kutsi baphi belaphi lebebalapha ngesintfu: baphenguli, bafembi 

netingedla. 
• Sonkondlo ubuta ngenchubo yakudzala yekwelapha njengekubhunyisa 

tinyamatane, kucashwe emadzengelo kubuye kuphekwe netimbita. 
• Sonkondlo ubuta kutsi umkhuhlane awenteni nyalo ngobe bekasebentisa 

emacembe nemagcolo etihlahla kwelapha umkhuhlane. 
• Sonkondlo ukhuluma nangengculazi langayati kutsi utayelapha ngani lomuhla 

ngenca yemphucuko. 
 

(Naleminye imibono lenembako yemukelekile.) 
 
SIPHETFO: 
Bahlolwa basonga konkhe lababhale ngako lapha ngenhla, lapho bacoca khona 
ngemcondvo losebaleni lotfolakala kulenkondlo lengenhla. 

  

 
BONA EMARUBHRIKI EKUMAKWA KWENDZABAMBHALO YETINKONDLO 
SICHIBIYELO SESIGABA A. 

  
[10] 

UMBUTO 2: IMIBUTO LEMIFISHA   

 
'MAKE' – VE Fakude   

 
2.1 Luchumano loluvundlile/lolutjekile ngobe ligama lekugcinwe ngalo, 'lipholile' 

emgceni we-2, kucalwe ngalo emgceni we-3. 
  

(2) 
 
2.2 Sicedzelelamcondvo ngobe umcondvo losemgceni we-7 uphelela emgceni  

we-8. 
  

(2) 
 
2.3 Umoya wekuncoma/wekudvumisa/welutsandvo/wekubongelela/wekuhalalisa 

ngobe sonkondlo udvumisa tandla tamake wakhe. (Kunye kwaloku.) 
  

(2) 
 
2.4 Secamagama, kweciwe ligama, 'tindzaba/teluleko'.  (2) 

 
2.5 Imibono itawehluka ifake ekhatsi loku lokulandzelako: 

 
Labavumako batawesekela ngekutsi: 
Make uletsa kuthula ekhaya/Nguye lonakekela likhaya. 
Labangavumi batawesekela ngemibono yabo lenembako. 
(Naleminye imibono lenembako yemukelekile.) 

  
 
 
 
(2) 

   [10] 
 
UMBUTO 3: IMIBUTO LEMIFISHA   

 
'SENGIBUYILE' – ZP Masango    

 
3.1 Imvumelwanosicalo leyecako ngobe lilunga, 'Ngi-' litfolakala emgceni we-2 

newe- 4, alikho emgceni wesitsatfu. 
  

(2) 
 
3.2 Sonkondlo akalutfoli lolutsandvo loluncono labecabanga kutsi utalutfola 

ngalesikhatsi ashiya loyo labetsandzana naye.  
(Naleminye imibono lenembako yemukelekile.) 

  
 
(2) 

 
3.3 Sifanangwaca ngobe onkhe emagama kulomugca acala ngangwaca, 'b'.  (2) 

 
3.4 Lutsandvo/kucolisa/kutisola, sonkondlo ubone emaphutsa akhe, uyacolisa 

kulesitsandvwa sakhe/Sonkondlo sewuntjintjile ufuna kwenta tintfo ngendlela 
lekahle. 

  
 
(2) 

 
3.5 Ufundza kutehlisa nekuhlonipha labo lophila nabo ungababukeli phasi. 

(Naleminye imibono lenembako yemukelekile.) 
  

(2) 
   [10] 

UMBUTO 4: IMIBUTO LEMIFISHA   

 
'MADIDA!' – NP Ndlovu    

 
4.1 Luchumanosigcino ngobe yomibili lemigca igcina ngeligama lelifanako.   (2) 

 
4.2 Lomugca uneluphawu emkhatsini lolukhomba kutsi kumele uphumule uma 

ufundza. 
  

(2) 
 
4.3 Imvumelwanosigcino ngobe lemigca igcina ngelilunga lelifanako, '-ni'.  (2) 

 
4.4 Imigca yalendzima yakhiwe ngemagama la-3 kuya kula-4, inemigca le-9.  (2) 

 
4.5 Sonkondlo ulikhetse kahle leligama lelitsi, 'Madida' ngobe lutsandvo 

luyadidana, lwentisana tintfo lebewungeke utente lusengakakungeni. 
(Naleminye imibono lenembako yemukelekile.) 

  
 
(2) 

   [10] 
 

NA 
 
INKONDLO LENGAKAFUNDVWA EKLASINI   

 
UMBUTO 5: IMIBUTO LEMIFISHA 
 
'DUMAZILE' – MJ Masilela 

  

 
5.1 Sifaniso.  (1) 

 
5.2 Imvumelwanosicalo.  (1) 

 
5.3 Wate wangidvumata, Dumazile/Kepha lamuhla akusenjalo.  (1) 

 
5.4 Kucatsanisa/Sicatsanisi.  (1) 

 
5.5 Lenkondlo iyisathaya ngobe sonkondlo ugceka/usola sento sentfombi yakhe 

sekumjikela ingasamtsandzi. 
  

(2) 
 
5.6 Sonkondlo abecondze kubatjela kutsi Dumazile wahamba wamshiya wangabuki 

nasemuva. (Naleminye imibono lenembako yemukelekile.) 
  

(2) 
 
5.7 Sihloko lesitsi; ‘Dumazile’ sibumbene nenkondlo ngobe sisho kujabha 

ngekwenteka kwentfo lobewungakayilindzeli lekuvisa buhlungu, nakulenkondlo 
loyo lobetsandvwa ngusonkondlo umjikele, wamephula inhlitiyo angakakulindzeli 
loko. (Naleminye imibono lenembako yemukelekile.) 

  
 
 
(2) 

   [10] 
 

SAMBA SESIGABA A:  30 

SIGABA B: INOVELI/TEMDZABU    

 

LIPHUME NEBOVU – BB Malangwane 

UMBUTO 6: UMBUTO LOYINDZABAMBHALO 
 

    

 
Sakhiwo sendzabambhalo kumele sivete singeniso, umtimba nesiphetfo. 
 
Tigameko teludvweshu letikulenoveli letibangwe kutiphatsa kwaLushawulo. 
 
Singeniso  
 
Bahlolwa bachaza kutsi luyini ludvweshu futsi basho nekutsi kunetinhlobo letimbili 
teludvweshu; ludvweshu lwangekhatsi neludvweshu lwangaphandle. 
 
Umtimba 
 
Bahlolwa babhala ngetigameko teludvweshu letibangwe kutiphatsa kwaLushawulo. 
 
• Kungabuyi kwaLushawulo ekhaya kwabanga ludvweshu lwangekhatsi 

kuLaMagagula. 
• Kufika kwaTintfombi eJozi Lushawulo angakamlindzeli. 
• Kukhulelwa kwaTintfombi kwatfukutselisa Lushawulo. 
• Kuvela kwemntfwana wemlumbi kwabanga ludvweshu. 
• Kufika kwaTintfombi kaKhumalo kwasusa umsindvo. 
• Kushona kwebantfwana kwabanga ludvweshu lwangekhatsi kuLushawulo. 
• Kubandlululwa kwebantfwana baLaMagagula nguLaHlophe. 
• Kwakhiwa kwendlu yaTintfombi lokwabanga ludvweshu lwangekhatsi 

kuLaMagagula. 
• Kucoshwa kwaLaHlophe nguLushawulo kutsiwe utsakatsa bantfwana.  
• Kushaywa emkhayeni kwaTintfombi nekucoshwa kwakhe. 

  

   
(Naletinye tigameko letingakabalwa lapha ngenhla letigcamisa ludvweshu enovelini 
temukelekile.) 
 
SIPHETFO: 
Bahlolwa basonga konkhe loko labebacoca ngako lapha ngenhla lokutigameko 
teludvweshu lolusenovelini. 
 
CAPHELA: Bahlolwa kumele bacaphune tigameko letisenovelini letesekela imibono 
yabo. 

  

 
BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C. 

  
[25] 

UMBUTO 7: IMIBUTO LEMIFISHA   

 

LIPHUME NEBOVU – BB Malangwane   
 
7.1 'Awu waze wangijabhisa Tintfombi, impela basuke bacinisile nabatsi kuncono 

kwetsemba litje kunekutsi wetsembe umuntfu.' Lenkhulumo iveta kujabha 
kwaLushawulo ngemuva kwekutfola kwaTintfombi umntfwana 
longumdzeshi/umlungu. 

  
 
 
(2) 

 

7.2 Ludvweshu lwangaphandle ngobe Lushawulo naTintfombi bayacabana/ababoni 
ngeliso linye/abavisisani.  

  
(2) 

 

7.3 Bekacondze kutsi akungabateki kutsi lomntfwana akasiye walapha ekhaya 
ngekwelibala nangesibongo/Kute wakaKhumalo longumlungu. 

  
(2) 

 

7.4 Kuletheksthi Tintfombi ucoshelwa kubeleka umntfwana longasuye 
waLushawulo kantsi esiphetfweni ucoshelwa kutsakatsa abulale bantfwana 
baLushawulo. 

  
 
(2) 

 

7.5 Ngulobutsakatsi/Kugana indvodza yemuntfu/Kubeleka umntfwana longasiye 
wendvodza yakhe/Kusebentisa imitsi yekutsi indvodza imtsandze.  
(Kubili kwaloku.) 

  
 
(2) 

 

7.6 Similo saTintfombi lesibi, Lushawulo usitfola kamuva asahlala naye/Ukutfola 
kamuva kutsi Tintfombi uyaganana/Ukutfola kamuva kutsi usebentisa umutsi. 
(Kunye kwaloku.) (Naleminye imibono lenembako yemukelekile.)  

  
 
(2) 

 

7.7 Sikhetseke kahle sihloko salenoveli ngobe sisho kusombululeka kwenkinga. 
Tintfombi lobekabanga tinkinga emndenini waLushawulo ucoshiwe.  
(Naleminye imibono lenembako yemukelekile.) 

  
 
(2) 

 

7.8 Kungenteka abengamati babe walomntfwana/Kungenteka lendvodza lemtfolise 
lomntfwana ishadile. 

  
(2) 

 

7.9 LaHlophe bekumele ahlalise bomakoti bakhe phasi abayale kute kube nekuthula 
emndenini wakaKhumalo/LaHlophe bekumele atsandze bomakoti bakhe 
ngalokulinganako. 

  
 
(2) 

 

7.10 Simo sekwesaba ngobe abente umonakalo lomkhulu kaKhumalo/Wadliwa 
ngemahloni emuva kwekutsi wonkhe umuntfu abesati kutsi nguye umtsakatsi. 

  
(2) 

 

7.11 Uyiphetse kahle ngobe LaMagagula utfola kuphumula, uhlala ngekuthula 
nemyeni wakhe kanye nebantfwabakhe ngobe asacoshiwe Tintfombi 
lobemhlukumeta emendvweni wakhe/Butsakatsi baTintfombi buvele ebaleni, 
inhlupheko yaLaMagagula seyiphelile. 
(Naleminye imibono lenembako yemukelekile.) 

  
 
 
 
(2) 

 

7.12 Lokungentiwa nguLushawulo:  
• Kuphatsa kahle umndeni wakhe. 
• Kunaka bantfwana bakhe. 
• Kungasebenteli khashane nasekhaya. 
• Kungatsatsi bafati lababili. 
• Kunakekela batali bakhe. 
(Kutsatfu kwaloku.) (Naleminye imibono lenembako yemukelekile.) 

  
 
 
 
 
 
(3) 

   [25] 

UMBUTO 8: UMBUTO LOYINDZABAMBHALO   

 
KUBAMBA LETINGELAKO – DE Nkosi   

 
Sakhiwo sendzabambhalo kumele sivete singeniso, umtimba nesiphetfo. 
 
Tigameko teludvweshu letikulenoveli letibangwe kubuya kwaMphikeleli 
ekudzingisweni. 
Singeniso  
Bahlolwa bachaza kutsi luyini ludvweshu futsi basho nekutsi kunetinhlobo letimbili 
teludvweshu; Ludvweshu lwangekhatsi neludvweshu lwangaphandle. 
 
Umtimba 
Bahlolwa baveta tigameko letiveta ludvweshu lolubangwe kubuya kwaMphikeleli 
ekudzingisweni. 
 
• Kufuna indzawo kwaMphikeleli lokwabanga ludvweshu lwangaphandle. 
• Kucabana kwaMphikeleli naShongwe ngenca yekutsi akambiti ngekutsi 

ungumfundisi. 
• Kucoshwa kwaMphikeleli esikolweni. 
• Kulwela Mphikeleli kwebafundzi kutsi abuyele esikolweni. 
• Kubalisa kwaMphikeleli ngenhlupheko yakhe. 
• Kutsetfwa kwelicala laMphikeleli. 
• Kucabana kwaMphikeleli naMagumeni emhlanganweni wemibiko yetigodzi. 
• Kuphikisana kwaLotifiso naKhulumile ngekutsi ngubani lotawuphumelela lukhetfo. 
• Kuhlaselwa kwaMphikeleli enyuvesi ngemaphoyisa kutsiwe utsengisa tidzakamiva 

futsi unetikhali. 
• Kucabana kwaMphikeleli naSikhulu Tsabetse kubangwa kuhola ummango. 

 
(Naletinye tigameko letingakabalwa lapha letigcamisa ludvweshu enovelini 
temukelekile.) 
 
Siphetfo 
 
Bahlolwa basonga konkhe loko labebacoca ngako lapha ngenhla, ngetigameko letiveta 
ludvweshu enovelini. 
 
CAPHELA: Bahlolwa kumele bacaphune tigameko letisenovelini letesekela imibono 

yabo. 

  

BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C 

 [25] 

UMBUTO 9: IMIBUTO LEMIFISHA   

 
KUBAMBA LETINGELAKO – DE Nkosi   

 
9.1 'Nivumelani kutsi siphatfwe ngumchamuki kutsiwe yimeya lenkhulu yetfu?' 

Lenkhulumo ikhombisa kusola ngekuphatfwa nguMphikeleli ngobe kutsiwa 
akakakhuleli kulendzawo. 

  
 
(2) 

 
9.2 Ludvweshu lwangaphandle ngobe kunekungaboni ngeliso linye emkhatsini 

waShongwe naMagumeni ngendzaba yelukhetfo lokulindzeleke kutsi lube khona. 
  

 
(2) 

 

9.3 Lamavi aveta Shongwe angumlingisi loyindilinga ngobe kulenoveli ubonakala 
esekela Mphikeleli kepha ekucaleni kwalenoveli abengamvisisi. 

  
(2) 

 

9.4 Kukhankhaselwa lukhetfo/Kutawuba nelukhetfo/Kukhulunywa 
ngetinchubomgomo/Bantfu banikwa litfuba lekutikhetsela umholi labamfunako 
lokuveta sikhatsi salomuhla. (Kubili kwaloku.) 
(Naleminye imibono lenembako lekuletheksthi yemukelekile.)  

  
 
 
(2) 

 

9.5 Magumeni unenhlitiyo lembi, akafuni kubona lomunye umuntfu 
aphumelela/Akesabi kukhuluma kabi ngalomunye umuntfu/Akesabi kungcolisa 
ligama lemuntfu. (Kubili kwaloku.) 
(Naleminye imibono lenembako yemukelekile.)  

  
 
 
(2) 

 

9.6 Shongwe uyasati sendlalelomuva saMphikeleli ngobe uyachaza kutsi Mphikeleli 
ngabe wafa kudzala kube wakhulela kulendzawo, lokusho kutsi wati sizatfu 
lesenta wahamba waya ekudzingisweni. 

  
 
(2) 

 

9.7 Letinkhulumo tibiketela kutsi Mphikeleli utawukhetfwa abe ngumholi/Tibiketela 
kuncoba nemphumelelo yaMphikeleli. (Kunye kwaloku.) 

  
(2) 

 

9.8 Sicakacaka sivetwe ngekutsi Magumeni angene aphuma emakhaya ebantfu 
ababuta ngetinchubomgomo letisetjentiswa nguMphikeleli kutsi bantfu batsini 
ngato. (Naleminye imibono lenembako yemukelekile.) 

  
 
(2) 

 

9.9 Kuba neluvelo nesihawu uma ubona umuntfu ahluphekile afuna lusito njengobe 
LaDladla wekhuta umyeni wakhe Sikhulu Tsabetse ngalesikhatsi ancisha 
Mphikeleli indzawo yekuhlala. (Naleminye imibono lenembako yemukelekile.) 

  
 
(2) 

 

9.10 Baphilisana kabi kakhulu ngobe Sikhulu Tsabetse wachubeka wahlukumeta 
Mphikeleli emmangweni, wamtfumelela emaphoyisa kutsi ayomphenya lapho 
ahlala khona. 

  
 
(2) 

 

9.11 Uyiphetse kahle ngobe Mphikeleli uyitfolile imfundvo nemphumelelo lebekadze 
ayifuna/Ulitfolile liciniso ngebatali bakhe/Uwuvusile umuti wakaZwane.  
(Kunye kwaloku.) (Naleminye imibono lenembako yemukelekile.) 

  
 
(2) 

 

9.12 Lokungentiwa nguSikhulu Tsabetse: 
• Kuhlonipha emalungelo ebantfu. 
• Kuba neluvelo. 
• Kuyekela kuba nemagcubu. 
• Kuba ngumholi locotfo. (Kutsatfu kwaloku.) 

  
 
 
 
(3) 

   [25] 

UMBUTO 10: UMBUTO LOYINDZABAMBHALO   

 
TIBOPHO TELUTSANDVO – JJ Thwala   

 
Sakhiwo sendzabambhalo kumele sivete singeniso, umtimba nesiphetfo. 
 
Tigameko teludvweshu letikulenoveli letibangwe kutsandzana kwaMlungisi 
naLomusa. 
 
Singeniso  
Bahlolwa bachaza kutsi yini ludvweshu futsi basho nekutsi kunetinhlobo letimbili 
teludvweshu: Ludvweshu lwangekhatsi neludvweshu lwangaphandle. 
 
Umtimba 
Bahlolwa baveta tigameko letiveta ludvweshu lolubangwe kutsandzana kwaLomusa 
naMlungisi. 
 
• Mlungisi ucocela Madvodza ngentfombi layitsandze acala ngca kuyibona 

lokwabanga ludvweshu emkhatsini wabo.  
• LaNdlovu ucabana naMlungisi ngendzaba yekutsandzana kwakhe naLomusa 

longumfelokati futsi longakafundzi. 
• Mlungisi ucabana neyise emaphusheni ngendzaba yemfelokati longuLomusa. 
• Mlungisi uba neludvweshu lwangekhatsi ngalesikhatsi abona Lomusa ahamba 

naMacaleni. 
• Mlungisi ulwa naMacaleni endlini kaLomusa nasendleleni ngalesikhatsi baphuma 

esibhedlela. 
• Mlungisi naLomusa bayacabana ngendzaba yekukhetselana bangani. 
• Mlungisi uveta ludvweshu lwangekhatsi ngalesikhatsi adideka angati kutsi akhetse 

bani emkhatsini waLomusa naSitsembile. 
• Mlungisi uveta ludvweshu lwangekhatsi ngalesikhatsi acabanga ngekunyamalala 

kwaSitsembile. 
• Lomusa naMlungisi abavisisani ngendzaba yekuya kubodokotela bayewuhlola simo 

semphilo yabo. 
• Sikhuni naMlungisi abavisisani ngemuva kwekutsi kubitwe Lomusa ngendlovukati 

yetidzakamiva. 

  

 
(Naletinye tigameko letingakabalwa lapha letigcamisa ludvweshu enovelini 
temukelekile.) 
 
SIPHETFO:  
Bahlolwa basonga konkhe loko labebacoca ngako lapha ngenhla, ngetigameko 
teludvweshu enovelini. 
 
CAPHELA: Bahlolwa kumele bacaphune tigameko letisencwadzini letesekela imibono 
yabo. 

  

 
BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C. 

  
[25] 

  



Siswati Lulwimi Lwasekhaya (HL)/P2 11 DBE/Inkhwekhweti/Inhlaba 2025 
 SC/NSC – Ticondziso Tekumaka  

Emalungelo agodliwe  Phenya 

 
 
UMBUTO 11: IMIBUTO LEMIFISHA   

 
TIBOPHO TELUTSANDVO – JJ Thwala   

 

11.1 'Malume loyingati yami ukhombise kungilahla nine nangibutsa.' Lenkhulumo 
ikhombisa kutsi uyasisola sento samalume wakhe sekungayi 
emalobolweni/Malume wakhe akafuni lutfo utsi angeke atihluphe asondzelane 
netindzaba tekuyewulobolela Mlungisi. (Kunye kwaloku.) 

  
 
 
(2) 

 

11.2 Ludvweshu lwangaphandle ngobe Mlungisi akaboni ngeliso linye naMadvodza 
ngesimilo saLomusa. 

  
(2) 

 

11.3 Aveta LaNdlovu angumlingisi loyindilinga ngobe kuletheksthi sewugucule 
umcondvo uvumelana naMlungisi kutsi kulotjolwe Lomusa kantsi ekucaleni 
abengafuni. 

  
 
(2) 

 

11.4 Kuletheksthi kuvela Lomusa ayintsandzane kepha eluvutfondzabeni bayavela 
batali bakhe. 

  
(2) 

 

11.5 Madvodza unemaciniso/Uyakwati kwecwayisa umngani uma aphume 
endleleni/Uyakwati futsi kusita umngani uma asenkingeni/Ungumngani lofiselana 
lokuhle. (Kubili kwaloku.) (Naleminye imibono lenembako yemukelekile.)  

  
 
(2) 

 

11.6 Mlungisi uyasati sendlalelomuva sebangani bakhe ngobe bakhule kanye, badlala 
intjuba, mabhacelana futsi belusa ematfole bonkhe. 

  
(2) 

 

11.7 Lesihloko sikhetseke kahle ngobe Mlungisi ukhombisa kubopheleka 
elutsandvweni ngekukhetsa Lomusa alahle bangani bakhe lakhule nabo/Ulobole 
Lomusa angakavumi onkhe emalunga emndeni/Mlungisi uvikela Lomusa utsi 
uyintsandzane kube akati lutfo ngemvelaphi yakhe. (Kubili kwaloku.)  
(Naleminye imibono lenembako yemukelekile.)  

  
 
 
 
(2) 

 

11.8 Sicakacaka sivetwe kungenelela kwaMadvodza naSikhuni betama kubonisa 
Mlungisi kutsi Lomusa akasuye umfati lofanele yena.  
(Naleminye imibono lenembako yemukelekile.) 

  
 
(2) 

 

11.9 Bosikhuni naMadvodza bayatisola ngalesento sabo ngobe bayamati Lomusa 
kutsi uphila imphilo yebugebengu/Baye kuyewulobola kungekho ngisho nalinye 
lilunga lemndeni waMlungisi. (Kunye kwaloku.)  
(Naleminye imibono lenembako yemukelekile.) 

  
 
 
(2) 

 

11.10 Imibono itawehluka ifake ekhatsi loku lokulandzelako: 
Akusibo bonkhe labasikati labakhuluma ngebantfu futsi bakhona nalabadvuna 
labakwentako loko. (Naleminye imibono lenembako yemukelekile.) 

  
 
(2) 

 

11.11 Uyiphetse kahle ngobe Mlungisi sewulitfolile liciniso ngemphilo yaLomusa kutsi 
unabo batali futsi usigebengu/BoLomusa nebangani bakhe baphelela ejele 
ngenca yalobugebengu babo. (Kunye kwaloku.) 

  
 
(2) 

 

11.12 Lokungalindzeleka kutsi akwente Mlungisi kute afeze tifiso takhe: 
• Kutsatsa tincumo letifanele uma afuna kutsatsa umfati. 
• Kulalela batali bakhe uma bamekhuta. 
• Kutsatsa tecwayiso lanikwa tona batali nebangani.  
• Kutinika sikhatsi sekwati umuntfu lafuna kushada naye.  
(Kutsatfu kwaloku.) (Naleminye imibono lenembako yemukelekile.) 

  
 
 
 
 
(3) 
[25] 

 
  



Siswati Lulwimi Lwasekhaya (HL)/P2 12 DBE/Inkhwekhweti/Inhlaba 2025 
 SC/NSC – Ticondziso Tekumaka  

Emalungelo agodliwe  Phenya 

 
 
TEMDZABU   

 
UMBUTO 12: UMBUTO LOYINDZABAMBHALO   

 
SILULU SEMASWATI – NC Mthethwa   

 
Sakhiwo sendzabambhalo kumele sivete singeniso, umtimba nesiphetfo. 
 
Tibonelo: Kusetjentiswa inganekwane, tibongo nesaga kuveta kungcubutana 
nekungatsandzani. 
 
Singeniso  
Bahlolwa bachaza kutsi kuyaye kube khona kungcubutana nekungatsandzani 
ekuhlalisaneni kwebantfu. 
 
Umtimba 
Bahlolwa baveta tibonelo kulobuciko bemlomo letikhomba kungcubutana 
nekungatsandzani. 
 
Tibonelo letiveta kungcubutana nekungatsandzani kulenganekwane: 
• Libhubesi lakhombisa kungayitsandzi imphungushe ngekungeti kwayo 

ngalesikhatsi ligula. 
• Kungcubutana kwemphungushe nemphisi ngobe imphungushe icabanga kutsi 

imphisi beyikhuluma kabi ngayo. 
• Imphungushe ibita imphisi ngencelebane nangemcambimanga. 
• Imphungushe isongela imphisi iyitsembisa kuyibulala. 
• Imphisi ikhombisa kutondza imphungushe ngekujabula uma libhubesi litfukutselele 

imphungushe. 
• Imphungushe yakhe lisu lekutsi kubulawe imphisi. 
 
Tibongo 
Tibonelo letiveta kungcubutana nekungatsandzani kuletibongo: 
• Inkhosi yalahlwa ngesizatfu sembango. 
• Inkhosi yalahlelwa khashane njengesagila lesingafunwa. 
• Bayifulatsela shengatsi abanandzaba nayo. 
 
Saga: 
Liphisi lenyatsi lidliwa yinyatsi; ‘umuntfu ufela emsebentini wakhe’. 
• Imphisi yafela emsebentini wayo webucili. 
• Kwafa yona imphisi esikhundleni semphungushe. 
• Inkhosi Tobias Nkosi yabuya yatewubusa yaba lusito kulabo labayilahla. 
 

  

 

 

(Naletinye tigameko letingakabalwa lapha letigcamisa kungcubutana nekungatsandzani 
lokuvele kulenganekwane, tibongo nalesaga temukelekile.) 
 

SIPHETFO: 
Bahlolwa basonga konkhe loko labebacoca ngako lapha ngenhla, lokuvetwe 
kulenganekwane, tibongo nalesaga. 
 

CAPHELA: Bahlolwa kumele bacaphune tibonelo letisencwadzini letesekela imibono 
yabo. 

  

 

BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C. 

 [25]   

  



Siswati Lulwimi Lwasekhaya (HL)/P2 13 DBE/Inkhwekhweti/Inhlaba 2025 
 SC/NSC – Ticondziso Tekumaka  

Emalungelo agodliwe  Phenya 

 
 
UMBUTO 13: IMIBUTO LEMIFISHA   

 
SILULU SEMASWATI – NC Mthethwa   

 
'INTSANDZANE NENHLANTI YEMILINGO'   

 
13.1 Lendvodza yatsatsa lomunye umfati ngobe ishonelwe ngumfati wayo wayishiya 

nemntfwana lomncane wentfombatana. 
  

(2) 
 
13.2 Intfombatana iyahlupheka ivuka ekuseni ngembulukusa ngisho nasebusika/ 

Intfombatana yelusa tinkhomo talapha ekhaya/Ayinikwa kudla/Ishiswa lilanga 
ibuye inetfwe natimvula. (Kubili kwaloku.) 

  
 
(2) 

 
13.3 Lenkhulumo iveta lomake anenhlitiyo lembi futsi anelunya ngobe uhlukumeta 

lentfombatana. (Naleminye imibono lenembako yemukelekile.) 
  

(2) 
 
13.4 Lenhlupheko yalentfombatana iveta umoya welusizi nekukhatsateka ngobe 

kute labeyingaya khona neyise abesebentela khashane.  
(Naleminye imibono lenembako yemukelekile.) 

  
 
(2) 

 
13.5 Sigameko sekutsi inhlanti iyakhuluma futsi inika intfombatana lengenanina 

tibiliboco njalo. 
  

(2) 
 
13.6 Ngulesigameko sekuhlukunyetwa kwentfombatana lengenanina, ishaywe 

ingakenti lutfo, ivuswe ekuseni futsi isetjentiswe kamatima.  
(Naleminye imibono lenembako yemukelekile.) 

  
 
(2) 

 
13.7 Umbhali uyiphetse kahle lenganekwane ngobe: 

 
• Intfombatana yakhula yaba yinhle kakhulu. 
• Yagana indvodzana yenkhosi. 
• Yashada yaba yindlovukazi. 
• Yakhululeka kulomake labeyihlukumeta. (Kutsatfu kwaloku.) 
(Naleminye imibono lenembako yemukelekile.) 

 
 
 
 
 
 
(3) 

    
'SIKHUNGO SASEMATSAMO'   

 
13.8 Sicatsanisi ngobe kucatsaniswe labadzala nalabancane.   (2) 

 
13.9 Luchumanosicalo ngobe lemigca icala ngeligama lelifanako. 'sibona…’  (2) 

 
13.10 Letibongo tinemigca le-11, emagama asukela kula-3 kuya kula-4.  (2) 

 
13.11 Kweluka emacansi, tihlantsi, timantji, titsebe, emahluto nalokunye.  

(Kubili kwaloku.) 
  

(2) 
 
13.12 Ingcikitsi ngemasiko, umbhali uphumelele kuveta letinye tintfo letingemasiko 

nemihambo yeMaswati. 
  

(2) 
[25] 

 
 SAMBA SESIGABA B:  25 

 SC/NSC – Ticondziso Tekumaka  

Emalungelo agodliwe  Phenya 

 
 
SIGABA C: UMDLALO   

 

UMBUTO 14: UMBUTO LOYINDZABAMBHALO   
 

KUTAWUBA NJALO – SZ Simelane   
 

Sakhiwo sendzabambhalo kumele sivete singeniso, umtimba nesiphetfo. 
 

Timilo tebadlali emdlalweni. 
 

Singeniso 
Bahlolwa bachaza kabanti kutsi yini similo babuye bavete timilo letivetwa 
ngulabakwentako emdlalweni: Mphotfo, Ncobile naLaMagagula. 
 

Umtimba 
Bahlolwa baveta emaphuzu laveta timilo talabadlali letivetwe ngulabakwentako 
emdlalweni. 
 

Mphotfo: 
Lokwentiwa nguMphotfo emdlalweni lokuveta similo sakhe: 
• Kuya kwaMphotfo esibhedlela ayovusela Ncobile kumveta anebuntfu. 
• Kwetfukwa nguLaHleta angaphendvuli kumveta anenhlonipho. 
• Kuhlupheka sikhatsi lesidze angayekeli sikolo kumvete abeketela. 
• Kwelapha LaHleta angambaliseli kumveta angabambi emagcubu. 
• Kubuyiselana naNcobile emuva kwekuhlukaniswa kwabo kumveta akwati kucola. 

 

Ncobile: 
Lokwentiwa nguNcobile emdlalweni lokuveta similo sakhe: 
• Kungehluleli Gedlembane emuva kwekutfola liciniso abuye amdvudvute kumveta 

anebuntfu. 
• Kuyewubeka timbali ethuneni laGedlembane kumveta anelutsandvo. 
• Kuvakashela Mphotfo ayobona lapho ahlala khona kumveta anesihawu. 
• Kucabana nenina ngendzaba yesitfombe saGedlembane kumveta adzelela. 
• Kuvuma kushada naMphotfo kumveta akwati kucolela. 

 

LaMagagula: 
Lokwentiwa nguLaMagagula emdlalweni lokuveta similo sakhe: 
• Kuya kaLaHleta uma kunetinkinga kumveta anakekela. 
• Kukhuta Ncobile uma onile kumveta angumtali locotfo. 
• Kwemukela Ncobile ngalesikhatsi acoshwe nguMphotfo kumveta abhadlile 

engcondvweni. 
• Kuthula uma aphendvulwa kabi nguLaHleta ngalesikhatsi ambikela ngaNcobile 

kumveta angumdlali longahlutfuki. 
• Kunakekela Ncobile ngalesikhatsi asesibhedlela ayewutfola umntfwana kumveta 

anenhlitiyo lenhle. 
 

(Naleminye imibono lenembako yemukelekile.) 
 

Siphetfo: 
Bahlolwa basonga konkhe labebacoca ngako lapha ngenhla, lokwentiwa ngulabadlali 
lokuveta timilo tabo kulomdlalo. 

  

 

BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C. 

  
[25] 

 
  



Siswati Lulwimi Lwasekhaya (HL)/P2 15 DBE/Inkhwekhweti/Inhlaba 2025 
 SC/NSC – Ticondziso Tekumaka  

Emalungelo agodliwe  Phenya 

 
 
UMBUTO 15: IMIBUTO LEMIFISHA   

 
KUTAWUBA NJALO – SZ Simelane   

 

15.1 'Ncobile wazaca waphela sibukile kwentenjani naphela, udliwa yini kangaka.' 
Umuntfu uyehla emtimbeni uma anetinkinga. 

  
(2) 

 

15.2 Sigameko sekushona kwesingani sakhe Gedlembane ngendlela 
lengatfolakali/Sigameko sekutfunywa kutsi ayewunika Gedlembane kudla ejele 
bese usala uyafa. (Kunye kwaloku)  
(Naleminye imibono lenembako yemukelekile.) 

  
 
 
(2) 

 

15.3 Siveta sibekandzaba sendzawo kutsi kusemakhaya lapho kufuywe khona 
tinkhukhu/Lichudze ligibele etafuleni ladla sibhuluja semmbila. 
(Naleminye imibono lenembako yemukelekile.) 

  
 
(2) 

 

15.4 Saba nemtselela wekutiphindzisela ngekutsi avele amgane Mphotfo alaye batali 
bakhe/Wagcina akhulelwe/Kwalahleka kwetsembana emkhatsini 
waNcobile nebatali. (Naleminye imibono lenembako yemukelekile.) 

  
 
(2) 

 

15.5 Lenkhulumo iveta Hleta angumdlali longumkhweteli, ufaka LaHleta umoya 
wekutsi ahlukumete Ncobile ngalenkhulumo yakhe. 

  
(2) 

 

15.6 Letheksthi inebadlali/Inemnyakato/Inenkhulumiswano (Kubili kwaloku.)  (2) 
 

15.7 Kulangatelela kwati kutsi Ncobile wagcina atsetfwe yini/Ncobile wagcina evana 
yini nebatali bakhe/Lokuzaca kwaNcobile kwagcina njani? (Kubili kwaloku.) 
(Naleminye imibono lenembako yemukelekile.)  

  
 
(2) 

 

15.8 Uyiphumelelise ngekutsi akhulume ngetelutsandvo uma anaNcobile/LaHleta 
ukhetsela Ncobile singani lesinguCelani/LaHleta akafuni kutsi Ncobile 
atsandzane naMphotfo kepha ekugcineni uyamemukela kutsi abe 
ngumkhwenyane wakhe. (Kunye kwaloku.) 
(Naleminye imibono lenembako yemukelekile.) 

  
 
 
 
(2) 

 

15.9 Sifundzisa lusha kutsi lungatibandzakanyi kutelutsandvo lusafundza sikolo 
ngobe lutawuphatamiseka. (Naleminye imibono lenembako yemukelekile.) 

  
(2) 

 

15.10 Utfumela imilayeto yekutsi uma ungumtali ungamkhetseli umntfwana umuntfu 
lokumele atsandzane naye/Uma ungumtali ungabolalela konkhe lokukhulunywa 
bantfu kabi ngemndeni wakho. (Naleminye imibono lenembako yemukelekile.) 

  
 
(2) 

 

15.11 Ayizange ibe liciniso ngobe Ncobile wayitfola indvodza lenguMphotfo, 
leyamlobola futsi yamshada. 

  
(2) 

 

15.12 LaHleta ngalesinye sikhatsi ungumake longenti kahle ngobe: 
 
• Nguye lowapheka tibiliboco letabulala Gedlembane ejele. 
• Akatange emukele Ncobile ngalesikhatsi atetfwele wate wayohlala 

naLaMagagula. 
• Akatange avume kuyewubona umntfwana waNcobile esibhedlela. 
• Ukhetsela Ncobile singani lesinguCelani lesinemali. 
• Wetfuka Mphotfo. (Kutsatfu kwaloku.) 
(Naleminye imibono lenembako yemukelekile.)  

 

 
 
 
 
 
 
(3) 

   [25] 

UMBUTO 16: UMBUTO LOYINDZABAMBHALO   

 
LAMI LISIPHETFO – JJ Thwala   

 
Sakhiwo sendzabambhalo kumele sivete singeniso, umtimba nesiphetfo. 
 

Timilo tebadlali emdlalweni. 
 

Singeniso 
Bahlolwa bachaza kabanti kutsi yini similo babuye bavete timilo letivetwa 
ngulabakwentako emdlalweni: Inkhosi Somhlolo, Mahubhulu indvuna Nsibandze. 
 

Umtimba 
Bahlolwa baveta emaphuzu laveta timilo talabadlali: 
 

Inkhosi Somhlolo 
Lokwentiwa inkhosi Somhlolo emdlalweni lokuveta similo sayo: 
• Uyakhona kusebentisana netindvuna takhe. 
• Akafuni kucitseke ingati lengenacala lokumveta anebuntfu. 
• Uyabuta uma ngabe kukhona lokumcakako esiveni lokumveta akwati kutehlisa. 
• Mahubhulu akamhloniphi njengenkhosi kodvwa akamtsatseli tinyatselo lokumveta 

abeketela. 
• Indlela laphatsa ngayo sive sakhe imveta anelutsandvo. 
• Uma umuntfu ente lokuhle abemupha lokutsite kumveta ephana anenhlitiyo lenhle. 

 

Mahubhulu 
Lokwentiwa nguMahubhulu emdlalweni lokuveta similo sakhe: 
• Kufuna kutsatsa umbuso ngenkhani lokumveta adzelela futsi anemona. 
• Kukhuluma kabi inkhosi lokumveta angenanhlonipho. 
• Kukhuluma langakatfunywa kona yinkhosi kumveta angalaleli. 
• Kutsandza kulwa kumveta aneludlame. 
• Inkhosi imnike sikhundla kepha akeneliseki. 
 
Indvuna Nsibandze 
Lokwentiwa indvuna Nsibandze emdlalweni lokuveta similo sayo: 
• Wenta konkhe labetjelwa kona yinkhosi lokumveta etsembekile. 
• Kusebenta kahle nenkhosi kumveta akwati kubonga lanikwe kona. 
• Kutsatsa yonkhe imiyalo yenkhosi lokumveta kutsi uyalalela. 
• Kukhona kusebentisana kahle nenkhosi naletinye tindvuna kumveta akhona 

kusebenta nebantfu. 
• Uyakhona kubonisana nenkhosi ngaloko lokumele bakwente kute kulungiswe tintfo 

lokumveta akhaliphile engcondvweni. 
 

(Naleminye imibono lenembako yemukelekile.) 
 

Siphetfo: 
Bahlolwa basonga konkhe labebacoca ngako lapha ngenhla, lokwentiwa ngulabadlali 
lokuveta timilo tabo kulomdlalo.  
 

CAPHELA: Bahlolwa kumele bacaphune tigameko letisemdlalweni letesekela imibono 
yabo. 

  

 

BONA EMARUBHRIKI EKUMAKWA KWENDZABAMBHALO, SICHIBIYELO 
SESIGABA B NA C. 

  
[25] 

 SC/NSC – Ticondziso Tekumaka  

Emalungelo agodliwe  Phenya 

 
 
UMBUTO 17: IMIBUTO LEMIFISHA   

 

LAMI LISIPHETFO – JJ Thwala   
 

17.1 'Somnjalose ungumake wenkhosi Somhlolo ngobe umbita ngekutsi 
ndvodzana/Utsi Somnjalose uyihlo wakushiya kimi sisekaLobamba wekucala.' 

  
(2) 

 

17.2 Sigameko sekufuna kucitfwa kwenkhosi Somhlolo esihlalweni 
sebukhosi/Sigameko sekutsi emakhosi lamanye afuna kususa imphi.  
(Kunye kwaloku.) 

  
 
(2) 

 

17.3 Liveta sibekandzaba sendzawo yasemakhaya ngoba emajaha asalala elawini.  (2) 
 

17.4 Lenchubo yaletsa kuthula kwaba nekuvana emkhatsini wemabutfo 
akaNdvungunya newakaZwide. 

  
(2) 

 

17.5 Lenkhulumo iveta Somnjalose angumelekeleli ngobe weluleka indvodzana 
yakhe abuye ayelekelele kutsi kumele isibuse njani sive sayo. 

   
(2) 

 

17.6 Kunenkhulumiswano/Kunebadlali, lokutimphawu temdlalo.   (2) 
 

17.7 Kufuna kwati kutsi ingabe batawuya yini kuyokhulumisana nenkhosi/Ingabe 
lokungavisisani kwaletigodzi letimbili kwagcina ngani/Ingabe waya yini 
kuyewufuna lesihlobo nobe wasitfola yini? (Kubili kwaloku.) 

  
 
(2) 

 

17.8 Uyiphumelelise ngekutsi angahambisani nendlela lebusa ngayo inkhosi 
Somhlolo lokwente kutsi kube nembango webukhosi. 
(Naleminye imibono lenembako yemukelekile.) 

  
 
(2) 

 

17.9 Lesento sibafundzisa kutsi umholi lohlakaniphile uyaticela teluleko 
kulabadzala/Teluleko tebatali tiyewuhlala tibalulekile nobe sewungumholi. 
(Naleminye imibono lenembako yemukelekile.) 

  
 
(2) 

 

17.10 Itfumela imilayeto yekutsi uma ubekwe esikhundleni kumele wesekele umholi 
wakho ungaphikisani naye/Kuhlonipha umholi wakho umsebentele 
ngekwetsembeka. (Naleminye imibono lenembako yemukelekile.) 

  
 
(2) 

 

17.11 Imibono itawehluka ifake loku lokulandzelako: 
Labavumako batawesekela ngekutsi: 
Abebukene nebumatima bekuvukelwa nguletinye tindvuna 
njengaMahubhulu/Abehlaselwa khona lapha esiveni sakhe kunekutsi 
ahlaselwe khashane/Lamanye emakhosi lakhelene nawo afuna kuhlasela. 
Labangavumi batawesekela ngemaphuzu abo lanembako. (Kubili kwaloku.) 
(Naleminye imibono lenembako yemukelekile.) 

  
 
 
 
 
 
(2) 

 

17.12 Unesimilo lesihle ngobe: 
• Ubonisa indvodzana yakhe Somhlolo. 
• Uneliso lelicaphelako. 
• Uyamnakekela nobe asakhulile. 
• Uyamecwayisa kutsi angabi netitsa. (Kutsatfu kwaloku.) 
(Naleminye imibono lenembako yemukelekile.)  

  
 
 
 
 
(3) 

   [25] 
 

SAMBA SESIGABA C: 
SAMBA SAKO KONKHE: 

 25 
80 

SIGABA A: IRUBHRIKI YEKUHLOLA INDZABAMBHALO YENKONDLO [10 EMAMAKI] 

Timphawu Emalengiso Licophelo lelisetulu Lokwenetisako Lokusilele Lokungaphumelelisi 
LOKUCUKETFWE 
 
Kuchazwa kwesihloko 
Kujula kwemibono, 
Kwesekela nekuvisiswa 
kwetheksthi. 
 
6 EMAMAKI  
 
 

5–6 4 3 2 0–1 
-Sihloko sichazwe 
ngalokujulile. 
-Luchungechunge 
lwemaphuzu 
lababatekako 
ekwesekela lacashunwe 
enkondlweni. 
-Luhlobo lwembhalo 
kanye nenkondlo 
kuvisiswa ngemalengiso. 

-Sihloko sichazwe 
ngelicophelo lelisetulu 
kukhomba kusivisisa. 
-Emaphuzu ekwesekela 
ayevakala kodvwa 
akaketfulwa ngendlela 
lelindzelekile. 
-Luhlobo lwembhalo 
kanye nenkondlo 
kuvisiswa ngelicophelo 
lelisetulu. 

-Sihloko sichazwe 
ngalokwenetisako. 
-Akhona lamanye 
emaphuzu lamahle 
lesekela sihloko 
ngalokwenetisako. 
-Leminye imibono 
yesekelwe kodvwa 
esikhatsini lesinyenti 
bufakazi  abukholweki. 
-Luhlobo lwembhalo 
kanye nenkondlo 
kuvisiswa 
ngalokwenetisako. 

-Kuchazwa kwesihloko 
akwenetisi. 
-Kulukhuni kutfola 
emaphuzu lesekela 
sihloko. 
-Luhlobo lwembhalo 
kanye nenkondlo 
akukavisiswa kahle.  

-Sihloko asikavisiswa 
nakancane. 
-Akukho kucaphuna 
enkondlweni. 
-Luhlobo lwembhalo 
kanye nenkondlo 
akukavisiswa nakancane. 

 

SAKHIWO NELULWIMI  
 
Sakhiwo, kuhleleka 
nekwetfula. 
Kusetjentiswa 
kwelulwimi, umoya, 
nesitayela. 
 
 
 
 
4 EMAMAKI 

4 3 2 1 0 
-Sakhiwo lesibumbene 
ngemalengiso. 
-Imibono yakhiwe 
yahleleka ngalokucacile 
nangemalengiso. 
-Lulwimi, umoya 
nesitayela kuvutsiwe 
futsi akunamaphutsa. 
-Emaphutsa eluhlelo, 
sipelingi netimphawu 
tekufundza kuyindlala. 

-Sakhiwo lesicacile 
lesinemibono lehleleke 
ngelicophelo lelisetulu. 
-Imibono letfuliwe 
iyalandzeleka. 
-Kunemaphutsa 
lambalwa elulwimi, 
umoya nesitayela. 

-Bukhona bufakazi 
lobutsite besakhiwo 
-Kubumbana nekuhleleka 
kwemibono kuyenetisa  
-Lulwimi lunemaphutsa 
langasho lutfo; umoya 
nesitayela kuyenetisa.  

-Sakhiwo sikhomba 
emaphutsa ekuhlela 
-Imibono ayikahleleki 
ngalokubumbene. 
-Lulwimi lunemaphutsa 
lamanyenti 
-Umoya nesitayela 
akukemukeleki. 

-Sakhiwo lesingemukeleki 
nakancane. 
-Imibono ihlangahlangene 
-Lulwimi lolunemaphutsa 
lamanyenti nesitayela 
lesingemukeleki. 
-Umoya nesitayela 
akwemukeleki 
nakancane. 

 
CAPHELA:  Nangabe umhlolwa angakabhali ngalokufunwa ngumbuto, abe abhale lokunhlanhlatsako, akanganikwa emamaki ako kokubili, Lokucuketfwe, Sakhiwo neLulwimi. 

SIGABA B NA-C: RUBHRIKI YEKUHLOLA INDZABAMBHALO – YENOVELI TEMDZABU NEMDLALO [25 EMAMAKI] 

Timphawu Emalengiso Licophelo lelisetulu Lokwenetisako Lokusilele Lokungaphumelelisi 
LOKUCUKETFWE 
 
Kuchazwa kwesihloko 
kujula kwemibono, 
kwesekelwa nekuvisiswa 
kwetheksthi. 
 
15 EMAMAKI 

12–15 9–11 6–8 4–5 0–3 
-Imphendvulo 
lenemininingwane 
lengemalengiso 
lababatekako: 14–15 
Imphendvulo 
lenemininingwane 
lengemalengiso 
langababateki: 12–13 
-Sihloko sichazwe 
ngalokujulile. 
-Luchungechunge 
lwemaphuzu 
lababatekako 
ekwesekela lacashunwe 
etheksthini. 
-Luhlobo lwembhalo 
kanye netheksthi 
kuvisiswe ngemalengiso. 

-Imphendvulo 
lenemininingwane 
lesecophelweni 
lelisetulu. 
-Sihloko sichazwe 
ngelicophelo lelisetulu 
kukhomba kusivisisa. 
-Lamanye emaphuzu 
ekwesekela ayevakala 
kodvwa akaketfulwa 
ngendlela lelindzelekile. 
-Luhlobo lwembhalo 
kanye netheksthi 
kuvisiswa ngelicophelo 
lelisetulu. 

-Sihloko sichazwe 
ngalokwenetisako 
kodvwa akusito tonkhe 
tinhlangotsi leticikelelwe 
ngalokuphelele. 
-Akhona lamanye 
emaphuzu lamahle 
lesekela sihloko 
ngalokwenetisako. 
-Lamanye emaphuzu 
esekelwe kodvwa 
esikhatsini lesinyenti 
bufakazi abukholweki. 
-Kukhona lokusilele 
ekuvisiseni luhlobo 
lwembhalo kanye 
netheksthi.  

-Sihloko sichazwe 
ngekunyanyalata 
ngaphandle 
kwemininingwane 
lesekelako. 
-Ambalwa kakhulu 
emaphuzu lafanele 
kwesekela sihloko. 
-Kuncane kakhulu 
kuvisiswa kweluhlobo 
lwembhalo netheksthi. 

-Kuncane kakhulu 
kuvisiswa kwesihloko. 
-Mncane kakhulu 
umzamo wekuphendvula 
umbuto. 
-Imibono ayikholweki 
-Luhlobo lwembhalo 
kanye netheksthi 
akukavisiswa nakancane. 
  

SAKHIWO NELULWIMI  
 
Sakhiwo, Kuhleleka 
nekwetfula 
Kusetjentiswa 
kwelulwimi, umoya, 
nesitayela 
 
10 EMAMAKI 

8–10 6–7 4–5 2–3 0–1 
-Sakhiwo lesibumbene 
-Singeniso nesiphetfo 
lesingemalengiso. 
-Imibono yakhiwe 
yahleleka ngemalengiso. 
-Lulwimi, umoya 
nesitayela kuvutsiwe 
futsi akunamaphutsa. 

-Sakhiwo lesicacile 
lesinemibono lehleleke 
ngelicophelo lelisetulu.  
-Singeniso nesiphetfo 
kanye naletinye tindzima 
kuhleleke 
ngalokubumbene. 
-Imibono ihleleke 
ngelicophelo lelisetulu 
-Kunemaphutsa 
lambalwa elulwimi, 
umoya nesitayela. 

-Bukhona bufakazi 
lobutsite besakhiwo.  
-Kuhleleka nekubumbana 
kwemibono kuyenetisa 
kodvwa kunemaphutsa. 
-Lulwimi lunemaphutsa 
lambalwa; umoya 
nesitayela kuyenetisa.  
-Kuhleleka kwetindzima 
kuyenetisa. 

-Sakhiwo sikhomba 
emaphutsa ekuhlela.  
-Imibono ayikahleleki 
ngalokubumbene.  
-Lulwimi lunemaphutsa 
lamanyenti.  
-Umoya nesitayela 
akwemukeleki. 
-Kuhleleka kwetindzima 
kunemaphutsa. 

-Kungahleleki kahle 
kwesakhiwo kukhinyabeta 
kubumbana kwemibono. 
-Emaphutsa elulwimi 
nesitayela 
lesingakemukeleki kwenta 
lombhalo ungabi 
yimphumelelo.  
-Umoya nesitayela 
akwemukeleki. 
-Tindzima 
tihlangahlangene. 

KWEHLUKA KWEMAMAKI 20–25 15–19 10–14 5–9 0–4 
• Kufanele kungabi nemehluko wemazinga lamabili emkhatsini welimaki leSakhiwo neLulwimi nelimaki laLokucuketfwe. 
• Imphendvulo lengaphendvuli umbuto ayinganikwa emamaki aLokucuketfwe neweLulwimi neSakhiwo.  

